
Ёшлар ҳамиша эътиборда
СУРХОНДАРЁ ВИЛОЯТИ

Топшириқ ижроси доирасида Сурхон-
дарё вилояти ёшлар ишлари агентлигида 
ташкил этилган штабда вилоят ёшлари-
нинг муаммо ва таклифлари ўрганилиб, 
маълумотлар базаси шакллантирилди.

Намунали деб танлаб олинган Термиз 
шаҳар ҳамда Олтинсой туманидаги жами 
56 минг 953 нафар ўғил-қиздан 46 минг 
292 нафари билан сўровнома ўтказилиб, 
маълумотлар базаси шакллантирилди. 
Қолган 10 минг 661 нафари эса яшаш 
манзилида бўлмаганлиги сабабли сўров-
номалар тўлдирилмаган. 

Хатлов якунларига кўра, Термиз 
шаҳар ҳамда Олтинсой туманида 14 
минг 809 нафар ўғил-қиз расмий ишлай-
диганлар, 14 минг 552 нафари бугунги 

кунда норасмий меҳнат фаолияти билан 
банд бўлганларни ташкил этди. 8 минг 
84 нафари уй бекаси, 7 минг 523 нафар 
вақтинча ишсиз, 1 минг 324 нафари 2020 
йилда таълим муассасаларини тамом-
лаб, ҳозирда ишсиз эканлиги аниқланди. 
18 минг 141 нафар ёшлар эса қурилиш, 

қишлоқ хўжалиги, ишлаб чиқариш, хизмат 
кўрсатиш корхоналарида ҳамда тадбир-
корлик, ҳунармандчилик ва касаначилик 
йўналишларида ишлаш истагини билдир-
ган. 2 минг 988 нафар ёшларнинг  турли 
соҳадаги муаммолари аниқланди. 

Ўрганиш натижалари асносида 

ёшларни ижтимоий, ҳуқуқий, психоло-
гик қўллаб-қувватлаш, иш билан банд 
бўлмаган ёшларни касбга ва тадбиркор-
ликка ўқитиш, иш билан таъминлаш каби 
чора-тадбирлар кўрилмоқда. 

Жонибек ҚЎЗИМУРОДОВ (ЎзА) 
олган сурат.

Президентимиз Шавкат 
Мирзиёев раислигида 2020 йил 
8 октябрь куни жамиятда аёллар 
ва ёшларнинг ролини ошириш 
ҳамда бандлигини таъминлаш 
чора-тадбирлари муҳокамасига 
бағишлаб ўтказилган 
видеоселектор йиғилишида 
“Аёллар дафтари” ва “Ёшлар 
дафтари”ни шакллантириш 
бўйича вазифалар белгилаб 
берилган эди.

Аввал пана-пастқам, эски бинода хизмат кўрсатилар, 
бу эса аҳоли учун ҳам, марказ ишчи-ходимлари учун ҳам 
турли ноқулайликлар туғдирар эди. Бугун эса томомила 
ўзгача, туман қиёфасига кўркамлик бахш этаётган давлат 
хизматлари маркази аҳолига 150 турдан зиёд хизматларни 
кўрсатади. Эндиликда жисмоний ва юридик шахсларнинг 
мурожаатлари янги, замонавий бинода  кўриб чиқилади.

Замонавий ахборот технологиялари билан жиҳозланган 
марказга ташриф буюрувчиларга тезкор ва юқори сифатли 
хизмат кўрсатиш учун барча шароит яратилган. Марказда 
электрон навбат тизими 4 та мониторда акс этиб туради. 
10 та қабул ойнасида эса кўрсатиладиган хизматларда 
шаффофлик асосий мезон саналади. Шунингдек, марказда 
инвесторлар хонаси, ўз-ўзига хизмат кўрсатиш бурчаги ҳамда 
банк кассаси ташкил этилган. Бинода ташкил этилган кичик 
кутубхона эса навбат кутиб турган фуқароларнинг вақтини 
мазмунли ўтказишга хизмат қилади.

– Марказимиз томонидан кўрсатилаётган хизматлардан 
кексаю ёш фойдаланиш имкониятига эга, – дейди Хўжаобод 
тумани давлат хизматлари маркази директори Санжарбек 
Саидов.

АНДИЖОН ВИЛОЯТИ

Хўжаободда давлат 
хизматлари маркази 

фойдаланишга 
топширилди

Халқ давлат идораларига эмас, давлат 
идоралари халқимизга хизмат қилиши 
керак! Бу тамойил бугун ўз исботини 
топиб, давлат хизматлари марказлари 
томонидан аҳолига сифатли, шаффоф 
хизмат кўрсатилмоқда. Хўжаобод туманида 
фойдаланишга топширилган давлат 
хизматлари маркази биноси ҳам том 
маънода халқ билан давлат ўртасидаги 
ўзаро муносабатларнинг юксалишида амалий  
ифода топмоқда.

НАМАНГАН ВИЛОЯТИ

“Бир миллион 
дастурчи” – 

умидбахш лойиҳа
Яқинда 

Президентимиз 
томонидан ёшлар 
масалаларига 
бағишланган  йиғилишда 
қўйилган вазифалар 
ижросини таъминлашга 
Наманган вилоятида ҳам 
астойдил киришилди. Бу 
ҳақда вилоят ҳокимининг ёшлар сиёсати, 
ижтимоий ривожлантириш ва маънавий-
маърифий ишлар бўйича ўринбосари 
Ғуломжон Муродхўжаев мухбиримизга 
қуйидагиларни сўзлаб берди:

ДАВОМИ 3-САҲИФАДА

ДАВОМИ 2-САҲИФАДА

ХОРАЗМ ВИЛОЯТИ

СИРДАРЁ ВИЛОЯТИ

Кўчма давлат 
хизматлари аҳоли 

хизматида
Аҳоли билан доимий мулоқот 

қилиш, фуқаролар дардини эшитиш ва 
муаммоларни ўз вақтида бартараф 
этиш мақсадида Давлат хизматлари 
агентлиги Хоразм вилояти бошқармаси 
томонидан махсус техника воситалари 
билан жиҳозланган автобус ва "Дамас"ларда 
вилоятнинг энг чекка ҳудудларига бориб, 
давлат хизматлари кўрсатиб келинмоқда.

Ана шундай тадбир-
ларнинг яна бири Дав-
лат хизматлари агентли-
ги  вилоят бошқармаси 
ҳамда  вилоят Адлия 
бошқармаси билан 
ҳамкорликда Кўшкўпир 
туманининг чекка ҳу-
дуди саналган Ғозовот 

қишлоғи аҳолиси учун 
ташкил этилди.

Тадбир жараёнида 
фуқароларга тезкор ва 
сифатли давлат хизмат-
лари кўрсатишга алоҳи-
да эътибор қаратилди.

ДАВОМИ 2-САҲИФАДА

Вилоятимизда ўтган давр мобайнида Ўзбекистон 
Республикаси Мудофаа вазирлиги, масъул ташкилот-
лар билан ҳамкорликда 7 та йўналишда чора-тадбир-
лар дастури  тасдиқланиб, ҳар бир йўналиш бўйича 
тегишли мутасаддилар  бириктирилди. Натижада, 
қисқа фурсат ичида ёшлар бандлигини таъминлаш 
ҳамда тадбиркорликка жалб этиш ва уларни касб- 
ҳунарга ўргатиш ва кайта тайёрлаш йўналиши бўйича 
977 нафар йигит-қиз ишли бўлди. Тадбиркорлик фао-
лиятини бошламоқчи  бўлган юз нафар ёшга  тижорат 
банклари томонидан 1 млрд. 865 млн. сўм кредит 
ажратилди. Бунинг натижасида 1+1 лойиҳаси дои-
расида 1,5 минг нафар ёш бириктирилди. Наманган 
шаҳридаги “Ёшлар” кичик саноат зонасида 67 нафар 
ёш тадбиркорга 30 гектар ер майдони ажратиб берил-
ди. Уларнинг лойиҳалари ишга тушиши ҳисобига 3500 
та янги иш ўрни яратилиши ва яна шунча наманганлик 
ёшлар ишли бўлиши кутилмоқда.

Ёшларнинг мусиқа, рассомлик, адабиёт, театр ва 
санъатнинг бошқа турларига қизиқишларини ошириш 
бўйича  вилоят миқёсида жами 8 760 та тадбир ташкил 
этилиб, 593 минг нафар ёш қамраб олинди.

 Олий Мажлис Сенатида

Сайлов қонунчилигига ўзгартиш ва 
қўшимчалар киритилмоқда

Эндиликда мазкур қонун билан 
Ўзбекистон Республикаси Консти-
туциясининг 117-моддасига, “Ре-
ферендум якунлари ҳамда давлат 
ҳокимияти ташкил этилишининг 
асосий принциплари тўғрисида”ги 
конституциявий қонуннинг 3-мод-
дасига, Сайлов кодексининг 29 та 
моддасига, “Сиёсий партияларни 
молиялаштириш тўғрисида”ги қо-
нуннинг 6 та моддасига ўзгартиш 
ва қўшимчалар киритилмоқда. 

– Маълумки, амалдаги Консти-
туциянинг 117-моддасига мувофиқ, 
Президент сайлови Олий Мажлис 
Қонунчилик палатасига ҳамда 
Қорақалпоғистон Республикаси 
Жўқорғи Кенгеси ва маҳаллий ва-
киллик органларига сайловлар те-
гишинча уларнинг конституциявий 
ваколат муддати тугайдиган йилда 

– декабрь ойи учинчи ўн кунлиги-
нинг биринчи якшанбасида ўткази-
лар эди. Янги ўзгартишларга кўра 
эса, сайловлар октябрь ойи учинчи 
ўн кунлигининг биринчи якшанба-
сида ўтказилади, – деди Марказий 
сайлов комиссияси аъзоси Баҳо-
дир Юнусов. – Сайловга оид маз-
кур қонунда сайлов комиссиялари 
фаолиятини такомиллаштириш 
борасида ҳам қатор янгиликлар 
назарда тутилган. Қонунда Ев-
ропада хавфсизлик ва ҳамкор-
лик ташкилотининг Демократик 
институтлар ва инсон ҳуқуқлари 
бўйича бюросининг тавсиялари 
асосида сайлов комиссиялари 
номзодларнинг сайловчилар билан 
учрашувларини ташкил этишга оид 
вазифаси чиқариб ташланмоқда. 

Сайловолди ташвиқоти дав-

рида давлат ресурсларидан фой-
даланиш тақиқланмоқда. Сайлов 
натижаларини эълон қилиш муд-
датлари асоссиз чўзилишининг 
олдини олиш мақсадида сайлов 
комиссиялари қарорлари усти-
дан шикоят муддатини 10 кундан 
5 кунга қадар қисқартириш бўйича 
муҳим ўзгартиришлар киритилади. 
Халқ депутатлари туман (шаҳар) 
Кенгашларига сайлов ўтказувчи 
округ сайлов комиссиялари инс-
титути тугатилмоқда ва уларнинг 
ваколатлари туман (шаҳар) сай-
лов комиссиялари зиммасига 
юкланмоқда. Хорижда истиқомат 
қилаётган Ўзбекистон фуқарола-
рини дипломатик ваколатхоналар-
нинг консуллик ҳисобида бўлиши 
ёки бўлмаслигидан қатъи назар, 
сайловчилар рўйхатига киритиш 

тартиби, чет давлатларда сайлов-
чилар яшаётган ёки ишлаётган 
жойида кўчма сайлов қутилари 
орқали овоз беришининг ҳуқуқий 
асослари яратилмоқда. 

Қонун лойиҳасида белгила-
наётган нормалар ўтган давр мо-
байнида мамлакатимиз сайлов 
тизимида юзага келган миллий 
тажриба ва хорижий давлатлар-
нинг бу борадаги ижобий амалиёти 
асосида ишлаб чиқилган.

Мажлисда 2017-2021 йил-
ларда Ўзбекистон Республика-
сини ривожлантиришнинг бешта 
устувор йўналиши бўйича Ҳара-
катлар стратегиясини “Илм, маъ-
рифат ва рақамли иқтисодиётни 
ривожлантириш йили”да амалга 
оширишга оид Давлат дастури-
нинг 2020 йилдаги ижроси бўйи-
ча Ўзбекистон Республикаси Ва-
зирлар Маҳкамасининг ҳисоботи 
дастлабки тарзда кўриб чиқилди.  
Қайд этилганидек, Давлат дастури 

доирасида жами 170 та ҳужжат 
қабул қилинган. Ҳисобот даврида 
ялпи ички маҳсулотнинг ўсиши ўт-
ган йилга нисбатан 101,6 фоизни 
ташкил қилган. Савдо ва хизмат 
кўрсатиш объектлари фаолияти-
нинг пандемия шароитида чекла-
ниши жорий йилда савдо айлан-
маси ҳамда хизматлар соҳасининг 
ривожланишига салбий таъсир 
кўрсатган. Жумладан, савдо ай-
ланмаси ҳажми 194,8 триллион 
сўмни ташкил қилиб, ўтган йилга 
нисбатан 103,2 фоизга бажарил-
ган. 

2020 йилда 197 та йирик 
 лойиҳа ишга туширилиши нати-
жасида жами 38 мингдан ортиқ 
янги иш ўрни яратилган. Мажлисда 
сенаторлар томонидан Дастурда 
белгиланган вазифаларнинг ҳу-
дудлар кесимида ўз вақтида ва 
сифатли бажарилганлиги бўйича 
ўрганишлар ўтказиш зарурлиги 
таъкидланди.

Кўриб чиқилган масалалар 
юзасидан қўмитанинг тегишли 
қарори қабул қилинди.

Нурилло НАСРИЕВ, 
ЎзА мухбири.

Ўзбекистон Республикаси Олий Мажлиси Сенатининг Суд-ҳуқуқ масалалари ва коррупцияга 
қарши курашиш қўмитасининг парламент юқори палатасининг ўн иккинчи ялпи мажлиси 

олдидан видеоконференцалоқа тарзида мажлиси бўлиб ўтди.

Мажлисда дастлаб “Сайлов қонунчилиги такомиллаштирилиши муносабати 
билан Ўзбекистон Республикасининг айрим қонун ҳужжатларига ўзгартиш ва 
қўшимчалар киритиш тўғрисида”ги қонун муҳокама этилди.

Ховос туманида илк бор Арабистоннинг “RS 
SUCCESS AgYO” компанияси томонидан каннабис 
етиштириш лойиҳаси амалга оширилмоқда. Ушбу мақ-
садлар учун 4,8 миллиард сўмлик инвестиция киритилди. 
Энг муҳим жиҳати, бу ерда каннабис тўлиқ томчилатиб 
суғорилади. Ер ости сувининг бир маромда етказиб 
берилишига эришиш учун 46 та артезиан қудуқлар қа-
зилди. Мутахассисларнинг фикрига кўра, битта арте-
зиан қудуғи билан 100 гектар майдондаги каннабисни 
томчилатиб суғориш мумкин. Энг аҳамиятли томони, 
суғоришнинг ресурстежамкор усули қўлланилаётгани 
сувни 4-6 баробар кам сарфлаш имконини беради. 
Ҳаммасидан ҳам қувонарлиси, қудуқлар бир маромда 
ишлаши, ер ости суғориш тизими электр энергияси 
билан таъминланиши учун каннабис етиштириладиган 
майдонларга қуёш электр панеллари ўрнатилди. Бино-

барин, 37 квт. қувватга эга 120 та қуёш панели битта ер 
ости томчилатиб суғориш станциясининг тўла қувватда 
ишлашини таъмин этади.

Ўз мухбиримиз

Янги лойиҳалар амалиётга
Ховосда каннабис томчилатиб суғорилади

Унумли ҳайдов тракторлари
фермерларда катта қизиқиш уйғотмоқда

Рақамли технологиялар ўқув маркази
ёш тадбиркорлар фаолиятида муваффақият омили бўлиб хизмат қилмоқда

НАВОИЙ ВИЛОЯТИЈОРАЈАЛПОўИСТОН РЕСПУБЛИКАСИ

ТОШКЕНТ ВИЛОЯТИ

(Боши 1-саҳифада)
Мазкур жараёнда 20 минг нафардан зиёд бўл-

ган қишлоқ аҳлига юздан ортиқ давлат хизматлари 
кўрсатилди. Газ, электр таъминоти, кадастр хизмати 
ҳамда болаларни мактабгача таълим ташкилотла-
рига жойлаштириш, СТИРни аниқлаш, олиш ҳамда 
бошқа кўплаб масалалар бўйича мурожаатлари 
қабул қилинди.

Шунингдек, тадбир иштирокчиларига тегишли 
ҳуқуқий маслаҳатлар берилиб, давлат хизматлари 
турлари, улардан фойдаланиш тартиби, давлат 
хизматларини онлайн тарзда олиш юзасидан ту-
шунтиришлар берилиб, бу орқали аҳоли ўртасида 
электрон давлат хизматларидан фойдаланувчилар 
сонини ошириш тарғиб қилинди.

Шу билан бирга, тадбиркорликга қизиққан, ишсиз 
ва уюшмаган ёшлар учун маслаҳатлар берилиб, ту-
ман (шаҳар) Давлат хизматлари марказларида "Ҳар 
бир тадбиркор – ёшларга мададкор" тамойили асо-
сида "Ёшлар 1+1" дастури доирасида ўтказилаёт-
ган ўкув-семинарлар ва ёшларга яратилаётган 
имконият лар юзасидан тушунтиришлар берилди.

Сайёр давлат хизматларига Кўшкўпир тумани 
ФҲДЁ бўлими мутахассислари ҳам жалб этилиб, 
фуқаролик ҳолати далолатномаларини қайд этиш 
юзасидан ҳам мурожаатлар кўриб чиқилди.

Албатта, одамларнинг мушкулини осон қила-
диган, замонавий технологияларга асосланган бу 
тизим халқимизга катта қулайлик яратмоқда.

Болтабой МАТҚУРБОНОВ, 
“Qishloq hayoti” мухбири.

Кўчма давлат 
хизматлари аҳоли 

хизматида

Таъкидланганидек, қишлоқ 
хўжалиги экинларидан мўл ва 
сифатли ҳосил олиш, тармоқни 
илғор усуллар асосида ривожлан-
тиришда соҳанинг моддий-техник 
базасини мус таҳкамлаш, маши-

Қишлоқ хўжалиги 
техникалари кўргазмаси

Нукусда “Ўзагролизинг” акциядорлик жамияти томонидан қишлоқ хўжалиги 
техникаларига бағишланган кўргазма-семинар бўлиб ўтди.

на-трактор паркларини замона-
вий техника ва агрегатлар билан 
таъминлаш муҳим ўрин тутади. 
Маҳаллий қишлоқ хўжалиги кор-
хоналари томонидан ишлаб чиқа-
рилаётган замонавий техникалар-
ни агро кластерларга ва фермер 
хўжаликларига лизинг асосида 
етказиб беришда “Ўзагролизинг” 

акциядорлик жамияти муносиб 
улушини қўшиб келмоқда. 

Шу жумладан, Қорақалпоғис-
тон Республикасида ўтган йил 43 
миллиард сўмлик техника лизинг 
асосида етказиб берилган бўл-
са, жорий йилда 148,8 миллиард 
сўмлик 457 дона ёки ўтган йилга 
нисбатан қарийб 4 баробар кўп 

техника етказиб бериш кўзда ту-
тилган.

Мазкур лойиҳаларни молия-
лаштириш учун Молия вазирлиги 
ҳузуридаги қишлоқ хўжалигини 
Давлат томонидан қўллаб-қувват-
лаш жамғармасидан 180 милли-
ард сўм, тижорат банклари ва 
хорижий кредит линиялари ҳисо-

бидан 570 миллиард сўм маблағ 
жалб қилинади.

Жорий йилда жамият фаолия-
тига хорижий инвестициялар жалб 
этиш учун йирик тўртлик (Big Four) 
халқаро аудит компанияларининг 
биридан халқаро аудит стандарти 
бўйича ижобий хулоса олиш режа-
лаштирилган.

– Тадбирда маҳаллий қишлоқ 
хўжалиги корхоналари томонидан 
ишлаб чиқарилаётган 40 дан зиёд 
замонавий техника ва технология-
лар намойиш этилмоқда, – дейди 
“Ўзагролизинг” акциядорлик жами-
яти бошқаруви раиси ўринбоса-
ри Бурхон Каримов. – Авваллари 
фақат пахтачилик ва ғаллачилик 
хўжаликлари учун техникалар 
олиб келинадиган бўлса, эндилик-
да боғдорчилик, токзор, чорвачи-
лик, аҳоли томорқа хизматлари 
ҳамда шоличилик соҳаларига 
техникалар ҳамда сув тежовчи 
технологиялар етказиб берила-
ди. Мақсад – агро кластерлар ва 
фермер хўжаликлари мушкулини 
осон қилишга кўмаклашиш.

– Техника – фермернинг 
қўл-қаноти, – дейди Беруний тума-
нидаги “Алмаз” фермер хўжалиги 
раҳбари Алишер Якубов. – Бундай 
тадбирларнинг ўтказилиши зарур 
техникаларни шу ернинг ўзида 
харид қилиш имкониятини бера-
ди. Бу ерда намойиш этилаётган 
юқори унумли ҳайдов тракторла-
ри фермерларда катта қизиқиш 
уйғотмоқда.

Тадбир доирасида қишлоқ хў-
жалиги техникаларини лизинг асо-
сида етказиб беришнинг афзал-
ликлари, бу борада ҳукуматимиз 
томонидан белгиланган имтиёзлар 
бўйича тақдимотлар ўтказилди.

Довуд АБИБУЛЛАЕВ,
ЎзА мухбири.

Тадбирда 
Қорақалпоғистон 
Республикаси 
Вазирлар Кенгаши 
Раиси ўринбосари 
С.Хожаметов, 
“Ўзагролизинг” 
акциядорлик жамияти 
бошқаруви раисининг 
ўринбосари Б.Каримов 
ва бошқалар сўзга 
чиқиб, давлатимиз 
раҳбарининг ташаббуси 
билан мамлакатимизда 
қишлоқ хўжалиги 
машинасозлигини 
ривожлантириш ва 
соҳани замонавий 
техникалар билан 
таъминлаш бўйича 
амалга оширилаётган 
кенг кўламли ишларга 
тўхталди.

Ғолибга 
автомашина совға 

қилинади(ми?)
Навоий вилоятида “Китоб маркази – 

Китоб дунёси” тармоқ савдо марказлари 
томонидан ишлаб чиқилган “Энг китобхон 

мактаб” лойиҳасининг ҳудудий босқичи 
бўлиб ўтмоқда.

Вилоят ҳокимлиги, Ўзбекистон Республикаси 
Ички ишлар вазирлиги, Халқ таълими вазирлиги, 
Рес публика Маънавият ва маърифат маркази билан 
ҳамкорликда Навоий вилоятидаги деярли барча 
умумтаълим мактаблари жалб қилинган ҳолда янги 
лойиҳа амалга оширилмоқда. Ушбу лойиҳа доира-
сида 300 турдаги бадиий ва фанларга оид китоблар, 
ўзбек ва жаҳон адабиёти намуналари таълим мас-
канларига тақдим этилаяпти. Эътиборлиси, лойиҳа 
якунида “Энг китобхон туман” наминациясида ғолиб 
бўлган ҳудудга автомашина совға қилиш режалашти-
рилган. Бундан ташқари, “Иқтидорли ўқувчи”, “Энг 
фаол кутубхоначи”, “Фаол мактаб директори”, “Энг 
фаол ОАВ ходими” номинация лари ғолибларига ҳам 
қимматбаҳо совғалар тақдим этилади.

Лойиҳа ғолибларини тақдирлаш маросими март 
ойида бўлиб ўтади.

Отабек АСЛОНОВ,
“Qishloq hayoti” мухбири.

“Бир миллион дастурчи” –
умидбахш лойиҳа

(Боши 1-саҳифада)
Улар шуғулланаётган тўгараклар-

га 4,4 млрд. сўмлик 68 турдаги мусиқа 
чолғу асбоблари совға қилинди. Таълим 
ва маданият муассасаларида 133 та янги 
тўгарак ташкил этилиб, зарур шароитлар 
яратилди.

Ёшларни жисмоний чиниқтириш, ға-
лабага бўлган иштиёқини кучайтириш, 
спорт соҳасидаги қобилиятини намоён 
қилишлари учун 19 862 та спорт тадбири 
ташкил этилиб, уларга 1 млн. 322 минг 
нафардан ортиқ ёшлар жалб этилди. 171 
та велоспорт ва саломатлик йўлаклари, 
“work out”, “streetball” майдончалари таш-
кил этилди. Болалар ва ўсмирлар спорт 
мактабларига 150 млн. сўмлик 29 турдаги 
спорт жиҳозлари топширилди. Маҳалла 
фуқаролар йиғинларига бириктирилган 
мураббийлар томонидан ҳам турли тад-
бирлар ўтаказилди. Шунингдек, спорт 
тўгараклари фаолияти ўрганилиб, ушбу 
тўгарак машғулотларига 465 мингга яқин 
ёшлар жалб этилди. 

Ёшлар ўртасида компьютер технологи-
ялари ва интернетдан самарали фойда-
ланишни янада ривожлантириш борасида 
Наманган тажрибаси  бугун ўз мевасини 
бермоқда. “Бир миллион дастурчи” лой-
иҳаси доирасида шаҳар-туманларда ишга 
туширилган 12 та IT-school ўқув марказла-
рида 1155 нафар ёшлар ўқув курсларига 
жалб этилганди. Бугун уларнинг 600 нафа-
ри “Бир мил лион дастурчи” платформаси-
да тегишли сертификатларга эга бўлди.

Мунтазам ўтказиб борилаётган “Ҳоким 
ва ёшлар” учрашувларига бўлган қизиқиш 
ва эътибор ҳам ортиб боряпти. Тадбир-
ларда  ёшлар томонидан билдирилган  
фикр, мулоҳаза ва таклифлар шу жойнинг 
ўзида мукаммал ўрганилиб, имкон қадар 
ижобий ҳал этилаяпти. Мисол учун вилоят 
ҳокими Шавкатжон Абдураззақов билан 
бўлган учрашувда айтилган таклифдан 
сўнг қисқа фурсатда Наманган шаҳрида-
ги IT-school ўқув марказида “Киберспорт” 
мусобақалари ташкил этилди. Унда  300 
нафар ёшлар қатнашди. Ўқувлар якунида 
Наманган вилоятидан 14 нафар ёшлар ре-
спублика бўйича “Топ-100” таликка кирди. 
IT-park томонидан уларнинг ҳар бирига 4 
миллион сўмдан пул мукофоти ва махсус 
сертификат топширилди.

Вилоятда ёшлар маънавиятини юк-
салтириш, улар ўртасида китобхонликни 
кенг тарғиб қилиш борасидаги ишларимиз 
кўлами ҳам ортиб бормоқда. Бу борада 
ҳозиргача 13 мингга яқин тадбир ташкил 
этилиб, ёшлар  қамраб олинди. Улар он-
гида ватанга муҳаббат ва садоқат, миллий 
урф-одат, анъана ва қадриятларга бўлган 
ҳурмат туйғуларини янада ошириш мақ-
садида жойларда  “Ёшлар фестивали”, 
“Маънавият фестивали”, “Аёллар фестива-
ли” каби қатор тадбирлар ташкил этилиб, 
ёшлар иштироки таъминланди. “Экспресс 

кутубхонаси” лойиҳаси доирасида Наман-
ган шаҳрида 1 та “Библиобус”, туманларда 
эса 11 та “Дамас” автомашиналари  фао-
лияти йўлга қўйилди. Шунингдек, “Ёшлар 
дафтари”га киритилган ижтимоий ҳимояга 
муҳтож оилаларнинг 30 нафар фарзанди-
га китоблар жамланмаси ва ноутбуклар 
топширилди.

Ёшларни ҳарбий-ватанпарварлик руҳи-
да тарбиялаш борасидаги ишлар самара-
дорлигини ошириш йўлида “Ватанпарвар-
лик соат”лари, турли тадбирлар ўтказилди. 
Ҳарбий хизматчилар томонидан МФЙлар-
да учрашувлар ташкил этилди, дала ўқув 
майдонлари ва полигонларга ташрифлар 
уюштирилди. Ҳарбий қисмларда ташкил 
этилган тўгарак ва спорт секцияларига  
барча туманлардан 3,5 мингдан ортиқ 
ёшлар жалб этилди.

Қонун устувор бўлган мамлакатда 
фуқаролар эмин-эркин, бахтли-саодатли 
ҳаёт кечиради. Шундай экан, ёшларни қо-
нунга ҳурмат руҳида тарбиялашда уларга 
тўлақонли  билим бериш, дунёқарашини 
ўзгартиришда керакли тарғибот-ташвиқот 
ишларини йўлга қўйиш лозим бўлади. Ана 
шунинг учун ҳам ҳуқуқбузарлик профи-
лактикаси йўналишидаги тадбирларни  
ташкил этиш  доимий эътиборимизда  бў-
либ келаётир. Натижа ҳам шунга яраша 
бўлмоқда. Бугунга қадар  ўтказилган тад-
бирларда 301 минг нафар ёшлар қамраб 
олинди. Ҳудудларда ёшлар ўртасида  со-
дир этилган ҳуқуқбузарлик ва жиноят чилик 
ҳолатлари муҳокама қилинди. Тажрибали 
ҳуқуқ тартибот идоралари мутахассислари 
иштирокида савол-жавоб  кечалари йўлга 

қўйилди.
Янгича тизим доирасида талаб юқо-

ри бўлган ва мутахассислар етишма-
ётган соҳаларда ўқиётган талабаларни 
қўллаб-қувватлашга ҳам катта эътибор 
қаратилаётир. Мисол учун тиббиёт йўна-
лиши бўйича республика олийгоҳларида 
таълим олаётган 63 нафар ҳамда хорижий 
олийгоҳларида таълим олаётган 10 нафар, 
жами 73 нафар талабанинг таълим олиши 
учун 700 млн. сўм миқдоридаги контракт 
тўловлари тўлаб берилди.

Шаҳар ва туманларда уйма-уй юриш 
орқали хатловлар ўтказилиб, анкеталар 
тўлдирилиши натижасида 17246 нафар  
ёшлар “Ёшлар дафтари”га  киритилди. 
Уларни қўллаб-қувватлаш мақсадида орт-
тириб бажарилган маҳаллий бюджет маб-
лағларидан 10 млрд. сўм маблағ “Ёшлар 
жамғарма”сига ажратиб берилди.

Айни кунларада вилоят ҳокимлиги те-
гишли ташкилотлар билан ҳамкорликда 
маҳаллалар кесимида ишсиз ёшларни 
касбга ўргатиш, имтиёзли кредит олишига 
кўмаклашиш ва ишга жойлаштирилишини 
ташкиллаштириш  борасида узлуксиз фао-
лият олиб бормоқда. Ёшларга оид давлат 
сиёсати йўналишида фаолият кўрсатувчи 
ва бевосита  алоқадор бўлган ташкилот-
ларни мониторингини йўлга қўйиш мақса-
дида  20 та йўналишни ўз ичига олган 100 
баллик тизимда рейтинг кўрсаткичлари  
ишлаб чиқилмоқда. “Ёш китобхон”, “Ёш 
китобхон оила” танловларининг ҳудудий 
ва маҳаллий босқичларини ташкил этиш 
ва ўтказишга қизғин ҳозирлик кўрила-
ётир.  Ёшларда ўзини ўзи ривожлантириш 

бўйича кучли мотивация уйғотиш мақсади-
да юқори нуфузга эга халқаро  миқёсдаги 
нотиқларни жалб қилиш, мотивацион тад-
бирларни амалга ошириш, олий таълим 
муассасалари базасида босқичма-босқич 
бизнес акселераторлар ташкил этиш  ре-
жалаштирилаётир. Инновацион, амалий 
ва истиқболли стартап лойиҳалари бўйича 
вилоят миқёсида танловларни йўлга қўй-
иш, ҳар йили камида 5 та энг яхши стартап 
лойиҳаларга 50 миллион сўмдан 200 мил-
лион сўмгача грант маблағлари ажратиш 
кўзда тутилаётир. Фанларни “аъло” ва 
“яхши” баҳоларга ўзлаштираётган иқти-
дорли ва жамоат ишларида фаол бўлган 
ёшларни бепул йўлланмалар асосида 
оромгоҳларга юбориш борасида ҳам бир 
тўхтамга келинди.

Ҳуқуқий саводхонликни ошириш мақ-
садида юқори синф ўқувчилари ўртасида 
“Ёшлар ва қонун”, олийгоҳларда ўқиётган, 
давлат ва хўжалик бошқаруви органларида 
фаолият кўрсатаётган  30 ёшгача ёшлар 
ўртасида “Заковат” интеллектуал ўйинла-
рининг туман, шаҳар ва вилоят босқичла-
рини ўтказишни ҳам режалаштирганмиз. 
Бундан ташқари, жорий йилда “Йилнинг 
энг фаол ёшлар етакчиси”, “Йил сардо-
ри”, “Камалак юлдузлари”, “Йилнинг энг 
фаол ёшлар етакчиси”, “Йил талабаси” 
каби танлов ва “Талабалар фестивали” 
ҳафталигини ташкил этиш ва ғолибларни 
муносиб рағбатлантиришни ҳам мақсад 
қилганмиз.

Равшанбек
МИРЗАОЛИМОВ

суҳбатлашди.

Т у м а н д а г и 
тадбиркор бўлиш 
истагида бўлган, 
аммо бизнесни 
қандай бошлаш-
ни билмаётган 
ёшлар бепул ўқув 
курсига жалб этил-
ди. Рақамли технологиялар ўқув марказида бўлиб 
ўтаётган бизнес тренингларга 25 нафар йигит-қиз 
иштирок этмоқда.

Семинарда кичик  бизнесни бошлаш, 
муваффақият га эга бўлиш учун зарур шахсий сифат-
лар, бизнес ғояни шакллантириш, бозорни ўрганиш 
сингари муҳим жиҳатлар ёшларга ўргатилмоқда.

Бир ой давом этиши режалаштирилган машғу-
лотлар тажрибали мутахассислар, банк ходимлари, 
тадбиркорлар томонидан олиб бориляпти. Курсни 
муваффақиятли тамомлаган ёшларга сертификат-
лар берилади. Бу тадбиркорлик фаолиятида му-
ваффақият омили бўлиб хизмат қилиши шубҳасиз.

Ўз мухбиримиз.

Ёшларга бизнес 
сабоқлари ўргатилмоқда

Пискент туманида “Ҳар бир 
тадбиркор – ёшларга мададкор” 

лойиҳаси доирасида ҳамкорлигида ўқув-
семинар ташкил этилди.

Юксак эътибор сўхликларнинг 
дунёқарашини ўзгартирди

Ҳар бир гектарнинг электрон базаси бор
барча агротехник ишлар шунга мос равишда олиб борилади.

 Эълонлар

Шу боисдан ҳам кейинги йилларда 
сара навдан олинган уруғларни майдон-
ларга тўғри жойлаштириш, пахтанинг 
толалик даражасини янада яхшилаш 
пахтакор ва селекционерлар зиммала-
рига катта масъулият юкламоқда. Олиб 
борилаётган изланишлар натижасида 
“Султон”, “Бухоро- 102”, “С- 6524” каби 
истиқболли, юқори толали навлар яра-
тилиб, амалиётга кенг татбиқ этилдики, 
буларнинг самарасида мамлакатимиз-
нинг катта экин майдонларида эртаги ва 
сифатли пахта ҳосили етиштирилмоқда.

Ўзбекистон Республикаси Вазирлар 
Маҳкамасининг 2019 йил 12 декабрдаги 
“2020 йилда ғўзани навлар бўйича жой-
лаштириш ва пахта хомашёси етишти-
ришнинг прогноз ҳажмлари тўғрисида”ги 
қарори ижроси доирасида 2020 йилда 
Сирдарё вилоятида 72557 гектар май-
донга чигит экилиб, юқори агротехник 
тадбирлар асосида ғўзалар парвариш 
қилинганди. Ана шу ғўза парваришлан-
ган майдонларнинг 41093 гектарига 
эртапишар “Султон”, 15189 гектарига 
“С- 6524”, 3615 гектарига “Ан-Боёв-
ут- 2”, 6709 гектарига “Гулистон”, 5951 
гектарига янги истиқболли навлар жой-
лаштирилиб, улардан мўл ва юқори 
ҳосил етиштирилди. Натижада, пахта 
тайёрлаш шартнома режаси ортиғи би-
лан бажарилди. Кластер хўжаликлари-

да вилоят бўйича хирмонларга 190381 
тонна сифатли пахта уюлди. Шунингдек, 
ўтган йили вилоят бўйича 256 та фермер 
хўжалигининг 8980 гектар пахта май-
донларида 2021 йил ҳосили учун 11489 
тонна сара уруғлик пахта жамғарилди. 
Вилоятда фаолият кўрсатаётган пах-
та-тўқимачилик кластерларининг такли-
фига асосан 2021 йилда 72500 гектар 
майдонда чигит экиш кўзда тутилган. Бу 
майдонларнинг 47106 гектарига “Сул-
тон”, 3970 гектарига “Ан- Боёвут- 2”, 
15000 гектарига “С-6524”, 4424 гектарига 
“Бухоро -102”, 1200 гектарига “Гулистон”, 
800 гектарига янги истиқболли навлар 
жойлаштирилади. Кўкламда экиш-ти-
кишни қулай муддатларда тугаллаш учун 
айни вақтда уруғчилик корхоналарида 
уруғлик чигитни саралаш, дорилаш ва 
қоплаб, омборларга тахлаш ( ғарамлаш) 
ишлари уюшқоқлик билан амалга оши-
рилмоқда. Белгиланган режага кўра, 
3270 тонна уруғлик чигит тозаланиб, 
2289 тоннаси туксизлантириб, дорила-
нади. Уруғни тозалаб, тайёрлаш ишлари 
Бахт пахта тозалаш заводи қошидаги 
уруғчилик цехида, шунингдек, “Ориент 
кластер” масъулияти чекланган жами-
ятининг уруғчилик корхонасида юқори 
суръатда олиб борилмоқда.

Бахт пахта тозалаш заводи қошидаги 
уруғчилик цехида ўтказилган пресс-тур-

да ҳам журналистлар уруғлик пахтанинг 
белгиланган меъёрларда сақланиши, 
уруғлик чигитнинг туксизлантирилиб, то-
залаб, дориланиши, қопларга жойлашти-
рилиши жараёнлари билан яқиндан та-
нишдилар. Тозаловчилар шикастланган, 
туксизлантирилиши 8 фоиздан юқори 
бўлган чигитларни цехнинг ўзидаёқ уш-
лаб қолишаётир. Қопларга текис тоза-
ланган, “П-4” препарти билан сифатли 
дориланган уруғлар бир  маромда оқиб 
тушаётир. Уруғлик цехи лаборантлари 
яна қопларга жойланаётган уруғнинг 
унувчанлиги, туксизлантирилиб, до-
риланиши ҳолатини қайта таҳлилдан 
ўтказиб, омборларга ғарамланишини 
алоҳида назорат қилиб боришмоқда. 
Цехда энг унувчан чигитни тайёрлаш, 
синфига, навига қараб алоҳида омбор-
ларга жойлаштириш биринчи даражали 
вазифага айланган.

“Ўзагроинспекция” Сирдарё вило-
яти бошқармаси бошлиғи ўринбосари 
Нурали Шодиев, шу инспекция қошида-
ги мажмуаларга хизмат кўрсатиш ДУК 
мутахассиси Абдужаббор Муқимовлар 
пресс-тур қатнашчиларига уруғлик пах-
тани навларга тўдалаб сақлаш, чигитни 
тозалаб, дорилаш, тиним даврини ўташи 
учун омборларга ғарамлаш хусусида 
кенг тушунча бердилар. Журналистлар 
ўзларини қизиқтирган саволларга атроф-

лича жавоб олишди.
Пресс-турда иштирок этган мута-

хассисларга уруғни сифатли ажратиш, 
дорилаш ва алоҳида навларга ажратган 
ҳолда сақлаш бўйича зарур тавсиялар 
берилди. Уруғлик чигитни тайёрлаш 
бўйича Сирдарё вилояти республика 
вилоятлари ичида олдинги ўринларда 
бораётгани ҳам эътироф этилди.

– Уруғлик чигит тайёрлашда унинг 
сифатига алоҳида эътибор бераяпмиз, 
– дейди “Ўзагроинспекция “ Сирдарё 
вилояти бошқармаси бошлиғи ўрин-
босари Нурали Шодиев. – Туксизлан-
тириб, дориланган чигитларни 1,5- 2 
ойлик тиним даврини ўташи учун алоҳи-
да  омборларга тахлаб қўяяпмиз. Тиним 
даврида чигитнинг ҳар хил касаллик-
ларга чидамлилиги ортади, унувчан-
лик даражаси янада яхшиланади. Энг 
муҳими, сараланган уруғ ерга қадалга-
нида 99 фоиз уруғ бехато униб чиқади. 
Мавсумга тайёргарлик ишларини икки 
навбатда ташкил этган ҳолда ҳозиргача 
2300 тоннадан зиёд уруғни дорилаб, 
омборларга ғамлаб қўйдик. Иш суръа-
тини сусайтирмай қисқа вақтда уруғлик 
тайёрлаш ишларини тугаллаймиз ва 
кластер ҳамда фермерларга энг сара 
уруғларни етказиб берамиз.

Бозорбой БЕКМУРОДОВ,
“Qishloq hayoti” мухбири.

СИРДАРЁ ВИЛОЯТИ  Пресс-тур
Юртимизда пахта уруғчилигини яхшилаш, навларни ер шароитига қараб жойлаштириш, селекция ишларини бугунги кун 

талаблари даражасида ташкил этиш масалаларига катта эътибор қаратилмоқда. Айниқса, пахтачиликда серҳосил, сертола 
навларнинг яратилиб, чигитни экишдан тортиб ҳосилни қайта ишлаш, тайёр маҳсулот ва кийим-кечакка айлантиришдек кластер 
тизимининг йўлга қўйилганлиги деҳқонлар олаётган даромадни бир неча баравар оширишга имкон бермоқда.

Сара уруғ бехато униб чиқади
Яна ҳам аҳамиятлиси, 

ғўзани озиқлантириш 
ва суғоришда тежамкор 
ресурслардан самарали 
фойдаланилаётганлиги 
ҳосилдорлик ошиб, тайёр 
маҳсулотлар экспорт ҳажми 
ортишида муҳим аҳамият 
касб этаётир. Айтиш 
мумкинки, уруғ саралиги 
юқори ҳосил етиштиришда 
алоҳида роль ўйнайди.

Йиғилиш аввалида Бўстон тумани ҳокими Садбархон 
Мамитова ҳамда қишлоқ хўжалик кластерининг молиявий 
масалалари бўйича директори Баҳодиржон Қодиров олим-
лар билан ҳамкорликнинг мақсади кластер тасарруфидаги 
экин майдонларининг унумдорлигини ошириш, пахта ва 
ғалладан мўл ҳосил олишга эришиш эканлигини таъкидла-
ди. “Агрокимё станцияси Андижон филиали” МЧЖ олимла-
ри билан ҳамкорлик олиб борилиши хусусида сўз юритди. 
Шундан сўнг “Агрокимё станцияси Андижон филиали” МЧЖ 
олимлари қишлоқ хўжалиги кластери бўлим бошлиқлари ва 
мутахассислари, фермерлар, агрономлар, биолаборатория 
ходимларининг экин майдонларининг унумдорлигини янада 
ошириш, айниқса, пахта етиштиришда минерал ва маҳаллий 
ўғитлардан фойдаланиш меъёрлари, биомаҳсулотларни 
қўллашнинг ўрни ва аҳамияти каби саволларига атрофлича 
жавоб бердилар. 

– Мутахассисларимиз қишлоқ хўжалик кластери тасар-
руфидаги экин майдонлари тупроқ намуналарини таҳлил 
қилиб, экин майдонларининг агрокимёвий картограммасини 
яратади, –дейди қишлоқ хўжалиги фанлари доктори, про-
фессор Ойбек Ёқубов. – Шу билан бирга, ҳар бир гектарнинг 
электрон базаси ҳам яратилади ва шунга мос равишда агро-
техник ишлар олиб борилади. Минерал ўғитларнинг ўринли 
сарфланиши электрон базада қайд этиб борилади. Бу эса 
тупроқ таркибидаги зарарли элементларни камайтиришга 
ёрдам беради. Натижада йиилдан-йилга тупроқ унумдорлиги 
ортиб, агротехника ишларига сарфланадиган харажатлар 
озайиши билан даромад кўпайишига олиб келади.

Айни пайтда олимлар томонидан мазкур қишлоқ хўжалиги 
кластери ҳамда Бўстон туманидаги фермер хўжаликлари 
экин майдонлари чуқур ўрганилаётган бўлиб, бу ҳамкорлик 
ишлари нафақат қишлоқ хўжалиги кластери тизими, балки 
фермер хўжаликлари учун ҳам манфаатли бўлаётир. Чунки 
бу ҳамкорлик мўл ҳосил олишга хизмат қилади.

Илҳомжон ТОЖИБОЕВ

АНДИЖОН ВИЛОЯТИ

Кластер ва 
олимлар 

ҳамкорлиги 
кучаяди

Бўстон туманидаги “Сайёра фаввораси” хусусий 
корхонаси пахта тўқимачилик кластери 

маъмурияти ташаббуси билан туман марказий 
маданият уйида аграр соҳа олимлари билан 

ҳамкорликнинг янги истиболларига бағишланган 
йиғилиш ўтказилди.

Тумандаги ҳар бир маҳаллада 
ўрганишлар олиб борилиб, аҳоли-
нинг муаммо ва таклифлари эши-
тилди. Ҳудудни ривожлантириш 
мақсадида дастур ишлаб чиқилди. 
Бугунги кунда дастурга мувофиқ 
2021 йилда амалга оширилиши 
режалаштирилган умумий қиймати 
2,7 триллион сўмлик 128 та лойи ҳа 
амалга оширилиши ҳамда бунинг 
ҳисобига 5 минг 774 та янги иш 
ўрнини яратиш бўйича тизимли 
мониторинг ўрнатилган.

“Ҳазратилло” хусусий фирмаси 
томонидан иссиқхона ва музлатгич 
хизматини ташкил этиш лойиҳа-

ФАРўОНА ВИЛОЯТИ

САМАРЈАНД ВИЛОЯТИ

си ишга туширилди. Бунинг учун 
2,2 миллиард сўм миқдордаги ин-
вестиция киритилди. “So'x asfalt 
beton qurilish” масъулияти чеклан-
ган жамиятида темир-бетон маҳ-
сулотлари ишлаб чиқариш йўлга 
қўйилди.

Қайроқ массивидаги 1448 гек-
тар янги ерларни ўзлаштириш 
мақсадида умумий қиймати 91,7 
миллиард сўмлик икки кўтармали 
насос станциясини қуриш ишла-
рини бошлаш учун 10 миллиард 
сўм маблағ ажратилган. Ҳозирда 
бош пудратчи “Сўхгидроқурилиш” 
масъулияти чекланган жамияти 

томонидан биринчи босқичда қу-
рилиш-монтаж ишлари олиб бо-
рилмоқда.

Сўх туманида аҳоли хонадон-
ларининг 8 минг 104 таси ёки 50 
фоизи суюлтирилган газ билан 
таъминланган.Суюлтирилган газ-
ни ўз вақтида ва узлуксиз етказиб 
бериш мақсадида газ тўлдириш 
мажмуаси қурилиб, фойдаланиш-
га топширилган. Ҳозирда мажмуа 
туман аҳолисига беминнат хизмат 
кўрсатмоқда.

Туманда 16 та 380 ўринга 
мўлжалланган оилавий нодавлат 
мактабгача таълим ташкилотлари 

ташкил этилди. Бундан ташқари, 
11 та давлат мактабгача таълим 
ташкилотлари ихтиёридаги бўш 
турган гуруҳ хоналари таъмир-
дан чиқарилди ва зарур мебель 
жиҳозлари билан таъминланди. 
Мактабгача таълим ташкилотлари 
сони 40 тага етказилиб, 4 минг 288 
нафар бола тарбия олмоқда. Маз-
кур ишлар натижасида қамров да-

ражаси 37,4 фоиздан 58,5  фоизга 
етказилди.

Албатта, гап рақамларда эмас. 
Давлатимиз раҳбарининг сўхлик-
ларга қаратаётган юксак эътибори 
уларнинг дунёқарашини ўзгартир-
ди, турмуш даражаси эса яхшилан-
моқда. Ислоҳотлардан кўзланган 
мақсад ҳам аслида шу.

М.СУЛАЙМОНОВ, ЎзА

Сўхда 50,3 миллиард сўмлик 55 та лойиҳа ишга тушди
Президентимизнинг 2020 йил 8 августда қабул қилинган “2020-2021 йилларда Фарғона 

вилоятининг Сўх туманини комплекс ижтимоий-иқтисодий ривожлантириш чора-
тадбирлари тўғрисида”ги қарори асосида анклав ҳудудда қисқа муддат мобайнида кенг 
қамровли ишлар амалга оширилди. Ўтган йилда 50,3 миллиард сўмлик бўлган 55 та лойиҳа 
ишга туширилиши ҳисобига 574 та янги иш ўрни яратилди.

Натижада вилоят бўйича жами 1 
минг 965 гектар янги ер майдонлари 
ўзлаштирилди, 68 минг 616 гектар-
нинг сув таъминоти ва қарийб 46 минг 
400 гектарнинг мелиоратив ҳолати 
яхшиланди.

Жумладан, Оқдарё тумани “Қиёт” 
ёпиқ-ётиқ коллектор дренаж тармоғи-
да бош пудратчи “Оқдарёмахсус-
сувпудрат” МЧЖ томонидан қийма-
ти 1 млрд. 129 млн. 700 минг сўмлик 
қурилиш ишлари амалга оширилди. 
Пастдарғом туманидаги “Гумбаз”, “Са-
марқанд”, “Илм” ММТП ҳудудидаги 
440 гектар суғориладиган майдонлар-

Мелиоратив тадбирлар ўз самарасини бермоқда

нинг мелиоратив ҳолатини яхшилаш 
ва ер ости сизот сувлари сатҳини па-
сайтириш мақсадида пудратчи таш-
килот “Гидрокапитал мелиоқурилиш” 
МЧЖ томонидан 16,4 км. узунликдаги 
хўжаликлараро “Ўтарчи” коллектори-
да 2 млрд. 5 млн. 753 минг сўмлик 
реконструкция ишлари бажарилди. 
Шунингдек, Пастдарғом туманидаги 
“Ж.Юсупов” ММТП ҳудудидаги ик-
кинчи коллектор-дренаж объектида 
“Самарқандмахсуссувпудрат” МЧЖ 
томонидан 5,4 км. узунликдаги кол-
лектор-дренаж тармоғини қуриш ва 
4,0 км. ёпиқ-ётиқ горизонтал дренаж 

қуриш ишлари якунига етказилди. 
Мазкур объектлардаги ишлар-

ни ўз вақтида тугатиш учун вилоят 
бўйича 50 дан зиёд экскаватор, 33 
та юк машинаси, 19 та кран, 16 та 
бульдозер ва бошқа механизмлар 
жалб қилинди.

2021 йилда ҳам мелиорация тад-
бирлари доирасида жами 34 та объ-
ектни қуриш ва реконструкция қилиш 
тадбирларини амалга ошириш, бунинг 
учун жами 40 млрд. 750 млн. сўм маб-
лағ ажратилиши режалаштирилган.

Шу билан бирга туманлардан 
2021-2023 йилларда биринчи навбат-
да амалга оширилиши лозим бўлган 
ирригация-мелиорация объектлари 
бўйича 21 та қурилиш, 55 та реконс-
трукция лойиҳаси бўйича таклифлар 
олинган.

Зарафшон ИТҲБ
матбуот хизмати.

Самарқанд вилоятида суғориладиган ерларнинг мелиоратив 
ҳолатини яхшилаш ва ер ости сизот сувлари сатҳини пасайтириш 
мақсадида 2020 йилда 90,4 км. коллектор-дренаж тармоқлари, 5 
та гидротехник иншоот қурилиб, 1 та қувурли ўтиш жойи, 3 та 
кўприк, 6 та гидротехник иншоот, 300 та назорат қудуғи ва 15 та 
гидропост реконструкция қилинди.

Хўжаободда давлат 
хизматлари маркази 

фойдаланишга 
топширилди

(Боши 1-саҳифада)
– Бу эса барчанинг кўнглига бирдек қарашни, 

бинода етарлича шароит яратишни тақозо этарди. 
Қисқа муддат ичида қурувчиларимиз томонидан 
замонавий кўринишдаги бинонинг қад ростлаши 
каттаю кичик хўжаободликларни хурсанд қилиши 
шубҳасиз. Ўтган йил давомида 20 мингдан ортиқ 
хизмат кўрсатган бўлсак, жорий йилда мана шун-
дай бинода хизматларимиз сони ҳам ошиши аниқ.

Янги бинони фойдаланишга топшириш маро-
симида Давлат хизматлари агентлиги Андижон 
вилояти бошқармаси бошлиғи Маҳмуджон Абди-
жалиев ҳамда Хўжаобод тумани ҳокими Зоҳиджон 
Аҳмадалиев марказлар учун бундай замонавий 
биноларнинг қурилиши биринчи навбатда аҳолига 
замонавий ва қулай давлат хизматларини кўрсатиш-
га қаратилгани ва бу борадаги ишлар кенг кўламда 
давом этишини таъкидлади.

Қайд этиш даркор, авваллари шу ернинг ўзида, 
талабга жавоб бермаган бинода аҳолига хизмат 
кўрсатиб келнарди. Шароитлар етарли даражада 
эмаслиги боис, фуқароларни қабул қилиш, муро-
жаатларини тез ва сифатли амалга оширишда қий-
инчиликларга дуч келинарди. Эндиликда бундай 
мушкулотларнинг барчасига барҳам берилди. За-
монавий дизайн асосида қурилган бинолар туман 
аҳлига яна бир туҳфа бўлди.

Умиджон МАМАРАСУЛОВ,
Давлат хизматлари агентлиги Андижон

вилояти бошқармаси етакчи маслаҳатчиси.

Тошкент молия ва иқтисодиёт коллежи томонидан 2018 йилда Нодиров Абдулазиз Алишер 
ўғли номига берилган К № 5307313 рақамли, рўйхат рақами 50 бўлган диплом йўқолганлиги 
сабабли бекор қилинади.

Тошкент вилояти Паркент тумани ер ресурслари ва давлат кадастри бошқармаси  томонидан  
Хадиева Ирина Владимировна номига берилган Паркент туманидаги СВТ “Авиасозлар” га тегишли 
6-кўча, 398-дала ҳовлига тегишли уй кадастр ҳужжатлари йўқолганлиги сабабли бекор қилинади.

“MODERN ARCH DESINGN” МЧЖ (СТИР 302122012) устав жамғармаси 6 549 947 507 сўм 47 тий-
индан 6 449 947 507 сўм 47 тийинга камайтирилаётганини маълум қилади.  Кредиторларнинг талаби 
Тошкент шаҳри Яшнаобод тумани Асалобод 2-мавзеси 3-уй манзили бўйича юборилиши мумкин.



МУАССИСЛАР: 
Ўзбекистон Республикаси 
Вазирлар Маҳкамаси 
таркибидаги ҳамда бошқа 
дахлдор вазирлик ва идоралар.

Ўзбекистон Матбуот ва ахборот агентлиги томонидан 
2009 йил 13 февралда № 0020-рақам билан рўйхатдан ўтказилган.
Ҳажми 2 босма табоқ. Офсет усулида босилди, қоғоз бичими А-2.
НАШР ИНДЕКСИ – 144.
Буюртма Г-247. 3 588 нусхада чоп этилди.

Манзилимиз: 100000, Тошкент, Матбуотчилар кўчаси, 32-уй.
Телефонлар: Қабулхона – 236-26-50. Аграр масалалар бўлими – 236-26-47.
Хатлар ва жамоатчилик билан алоқалар бўлими – 233-76-78.
Факс – 233-44-43, 233-09-93. Реклама ва эълонлар – 236-26-50, 233-28-04.
e-mail: info@qishloqhayoti.uz        Баҳоси келишилган нархда.

Босишга топшириш вақти: 21.00
Босишга топширилди: 19.40

Бош муҳаррир: Чори ЛАТИПОВ
Таҳрир ҳайъати: Жамшид Хўжаев, Шавкат Ҳамроев, 
Шуҳрат Тешаев, Муҳаммаджон Тошболтаев, 
Актам Хаитов, Ботир Сулаймонов, Маҳмуд Тоир, 
Ҳабиб Темиров (бош муҳаррир ўринбосари),
Раимқул Суяров (бош муҳаррир ўринбосари).

Газета “Шарқ” нашриёт-матбаа акциядорлик компанияси босмахонасида босилди.    Манзили: “Буюк Турон” кўчаси, 41-уй.       1  2  3  4  5  6Саҳифаловчи-дизайнер: Маркс Юсупов

Ёнғинни ўчиргандан унинг 
олдини олган афзал

 Реклама

 Эълон

БИРВАҚТДА:
 Култивациялаш;
 Суюқлик пуркаш;
 Минерал ўғит солиш;
 Чуқур юмшатиш ишларини бажаради.

АФЗАЛЛИГИ:
 3 нуқтага тақилади.
 Қатор оралиғи 60 см.дан 90 см.

ОРГАНЛАРНИ:
 Чуқурлиги, ерга ботиш кучи,
 ўсимликдан қочириш тез 
амалга оширилади.

Маҳсулот сертификатланган.

Даврий фертигация. Очиқ ва ёпиқ тупроқда бодринг, помидор, қалампир ва бошқа боғдорчилик ўсимликлари, 
магний танқислиги аниқланганда ҳар 5-7 кунда 1000 литр сувда 0,3-1,0 кг. эритилган ўғит билан ишлов берилади.  

Узлуксиз фертигация. Инерт муҳитда томчилаб суғориш тизими билан ҳар кунги фертигацияда  (минерал ва 
анъанавий минерал ўғит одатда 1000 литр озуқа эритмасига 0,05-1,0 кг. магний нитрат ишлатилади).

Диққат. Пуркаш эрта тонгда ёки кечқурун бажарилиши керак. Пуркашни ўртача катталикдаги томчилар билан 
бажаринг! Тавсия этилаётган магний нитрат дозаси тегишли миқдордаги сувда эритилиши ва аралаштирилгандан 
сўнг пуркалаш резервуарига қуйилиши керак.  

Магнийли ва калийли селитраларни бир пайтда ишлатиш қатъиян ман этилади, чунки улар биргаликда портлаш 
хавфи бўлган моддани ташкил этади!

Магний нитрат
µосилдорликни оширишда 

муµим восита
Ts 00203068-73:2018

Магний нитрат сувда тўлиқ эрийдиган ўғит бўлиб, иссиқхона ва очиқ тупроқда 
суғоришда, илдиздан ташқари ўғитлаш учун қўлланилади. Ўсимликда азот ва 

магний танқислиги пайдо бўлганида баргларига пуркалади. 

 Реклама

Хусусияти

► Магнийга талабчан экинларни илдизидан ташқари 
ўғитлаш учун самарали;

► Пуркашда экинларни куйдирмайди;

► Мева ҳосил қиладиган гулларни катталаштиради 
ва яхшилайди;

► Хужайра деворларини мустаҳкамлайди;

► Гидропоникада магнийнинг энг яхши манбаи;

► Сувда яхши эрийди;

► Таркибида номаълум аралашмалар ва эримайдиган 
қолдиқлар йўқ;

► Кальцийли селитра билан бирга ишлатиш мумкин;

► Бошқа ўғитлар билан ишлатиш мумкин.

Қўллаш муҳити. 
Барча турдаги тупроқда ишлатиш учун мўлжалланган. 

Магний моддаси кам бўлган тупроқда дозасини икки ба-
равар кўпайтириш мумкин. Бошоқли экинларда ўзининг 
самарадорлигини кўрсатади. У туфайли картошканинг 
крахмали ошади. Шакар ва озуқа лавлаги, тамаки, дон-
ли ловия, ловияли ўтлар, сабзавот экинлари (бодринг, 
картошка, помидор, карам)га кўп миқдордаги магний 
солинади.

Магний нитрат билан озиқлантиришни апрель ойида, 
вегетация бошида бошлаш ва авгут ойи ўртасининг охи-
ригача давом эттириш керак.

Етиштирилаётган экинлар
Солиш меъёри

kg/ga,
(суюқлик ҳажми) l/ga

Пуркалаётган суюқлик 
концентрацияси,

% массаси бўйича
Усули, даври

Мевали дарахтлар ва реза 
мева буталари 4-6 (500-1000) 0,6 – 1,2 Азот ва магний танқислиги аниқлангандан

сўнг ҳар 4-5 кунда 2-3 марта пуркаш

Қулупнай 3-4 (300-400) 0,6-1,0 Азот ва магний танқислиги аниқлангандан сўнг
ҳар 4-5 кунда 2-3 марта пуркаш

Помидорлар
(ёпиқ тупроқ) 1-2 (300-400) 0,2-0,5

Азот ва магний танқислиги аниқлангандан сўнг
ҳар 3-4 кунда 2-3 марта пуркаш

 Помидорлар
(очиқ тупроқ) 2-3 (300-400) 0,5-0,8 Азот ва магний танқислиги аниқлангандан сўнг

ҳар 3-4 кунда 2-3 марта пуркаш

Донли экинлар, яйлов, 
маккажўхори  4-6 (300-400) 0,6-1,0 Азот ва магний танқислиги аломати тарқалиши 

фазасидан   ҳар 4-5 кунда 2-3 марта пуркаш

Рапс, лавлаги 1-2 (300-400) 0,4-0,5 Вегетация вақтида ҳар 7-10 
кунда 2-3 марта 8-10 баргларга пуркаш

Картошка, тамаки 1-2 (300-400) 0,5-0,8 Азот ва магний танқислиги аниқлангандан
сўнг ҳар 3-4 кунда 2-3 марта пуркаш

Ушбу ўғит юқорида кўрсатилган озуқа моддалари етишмовчилигини тезда бартараф қилишга имкон беради.

Хавфсизлик талаблари: магний нитрат кучли оксид-
ловчи бўлиб, органик модда билан контактда бўлганда 
ёнғинни келтириб чиқаради.

Магний нитратни сақлаш учун хона ёнувчи материал-
лар, органик материаллар, кучли тиклагичларга хавфли 
яқинликда бўлмаслиги керак. Хона вентиляция билан 
жиҳозланган ёки яхши шамоллатиладиган, салқин ва 
қуруқ бўлиши, контейнерлар зич ёпиладиган бўлиши 
зарур.

Магний нитрат инсон организмига таъсир қилиш да-
ражаси бўйича ГОСТ 12.1.007 га биноан хавфлиликнинг 
3-синфга киради.

Ташиш: магний нитрат сақланишини таъминлайдиган 
транспортнинг барча турларида ва транспортнинг ушбу 
турига амал қиладиган юкларни ташиш қоидаларига 
мувофиқ ташилади. 

Сақлаш: магний нитрат намликдан, ифлосланишдан 
ва тарани механик шикастланишидан ҳимояловчи ёпиқ, 
қуруқ омборхоналарда ёпиқ контейнерларда стеллаж 
ёки тагликларда тахланган ҳолда сақланади.

Магний нитратни сақлаш учун хона ёнувчи материал-
лар, органик материаллар ва кучли тиклагичларга хавф-
ли яқинликда бўлмаслиги керак.

Маҳсулот сертификатланган.

Бу ҳодисаларнинг деярли ҳамма-
си аҳоли турар жойларида содир бў-
лишини эса бепарволик, лоқайдлик-
нинг бир кўриниши десак адашмаган 
бўламиз. Ёнғин хавфсизлиги хизма-
ти ходимларининг маҳаллалар, халқ 
таълими муассасалари, корхона ва 
ташкилотларда ўтказаётган тушун-
тириш ишлари маълум даражада 
ўз натижасини бермоқда.  Бу эса 
тарғибот ишларининг кўламини яна-
да кенгайтириш вазифасини қўяди. 
Шу ўринда таъкидлаб ўтиш жоизки, 

Эҳтиётсизликка йўл қўймайлик!
Маълумки, ёнғинлар асосан эҳтиётсизлик, носоз 

қўлбола газ ва электр иситиш ускунлари ва тизимларидан 
фойдаланиш, шунингдек, болалар катталар назоратидан 
четда қолиб, олов билан ўйнашлари оқибатида келиб чиқади.

фуқароларга ёнғинларнинг олди-
ни олиш борасидаги тушунтириш 
ишлари нафақат ёнғин хавфсизли-
ги хизмати ходимларининг, балки 
жамиятимиздаги ҳар бир замондо-
шимизнинг бурчи эканлигини англа-
та билиш керак. Содир бўлаётган 
ёнғинларга кўп  ҳолларда болалар 
сабабчи бўлаётганини ҳисобга ол-
сак, ёнғин чиққанда бажариладиган 
тадбирларни содда, қисқа ва лўнда 
тушунтириш талаб этилади. Бола 
онгида ўт балоси ҳақида тасаввур 

уйғотиш унинг иштирокида содир 
бўлиши мумкин бўлган нохуш ҳо-
латларнинг  камайишига ўзининг 
ижобий таъсирини кўрсатади. Бу 
борада хизмат ходимлари томони-
дан МТМ тарбияланувчилари би-
лан ёнғин хавфсизлиги қоидалари, 
ёнғиннинг олдини олиш чоралари 
ҳақида жонли лавҳалар, кўргазмали 
қуроллар ёрдамида учрашувлар, 
суҳбатлар ўтказиш мақсадга муво-
фиқдир.

Зотан ёнғинни ўчиргандан унинг 
олдини олган афзал.

Зухриддинхўжа 
АБДУЖАББОРОВ,

Мирзо Улуғбек тумани ФВБ 
инспектори, лейтенант.

Фермер, деҳқон фа томорқа ер эгаларига таклиф!
Қўлланг ва мўл ҳосил етиштиринг!

ООО «Мусаффо оби хаёт» сообщает, что ранее опубликованное в газете 
«ХАЛК СУЗИ» №57 от 18.03.2020 года объявление о введении нормативов 
водопотребления, утвержденных решением хокима Ташкентской области 
от 5 августа 2019 года за №597 для потребителей (населения) Ташкентской 
области Кибрайского, Ташкентского и Зангиатинского районов, не оснащенных 
приборами учета питьевой воды и имеющих прямые подключения к сетям водо-
снабжения и канализации города Ташкента, приостанавливает свое действие 
на период проведения карантинных мер в связи с пандемией коронавирусной 
инфекции. О новых сроках введения нормативов водопотребления будет 
сообщено дополнительно.

В настоящее время продолжают действовать нормативы водопотребления, 
утвержденные Решением хокима Ташкентской области №134 от 23.07.2011 года.

“Мусаффо оби ҳаёт” МЧЖ томонидан  2020 йил 18 март куни “Халқ сўзи” газетаси-
нинг  57-сонида  эълон қилинган, Тошкент вилоятининг Қибрай, Тошкент ва Зангиота 
туманларидаги сув ўлчагич ускуналари билан жиҳозланмаган ва Тошкент шаҳрининг 
сув таъминоти ва канализация тармоқларига тўғридан-тўғри уланадиган истеъмолчилар 
(аҳоли) учун, Тошкент вилояти ҳокимининг 2019 йил 5 августдаги 597-сонли қарори би-
лан тасдиқланган сув истеъмоли нормативларини жорий этиш тўғрисидаги қарорининг 
ижроси, коронавирус пандемияси муносабати билан карантин чоралари ўтказилиши 
даврида тўхтатилган.  Сув истеъмоли нормативларини жорий этишнинг янги муддатлари 
ҳақида қўшимча равишда хабар берилади. 

Ҳозирги пайтда Тошкент вилояти ҳокимининг 2011 йил 23 июлдаги 134-сонли қаро-
ри билан тасдиқланган сув истеъмоли нормативларининг амал қилиш муддати давом 
этмоқда.


